
Numri i lëndës: 2023:099873 

Datë: 13.02.2024 

Numri i dokumentit:     05322495 

          

 GJYKATA THEMELORE FERIZAJ-Dega në Kaçanik, si gjykatë civile e shkallës së 

pare, gjyqtari Riza Livoreka, si gjyqtar individual, me sekretaren juridike Azemine Berisha, 

duke vendosur në çështjen kontestimore-juridiko civile të paditëses A. M. , nga fshati ... K. K. , 

të cilën me autorizim e përfaqëson B. S. avokat nga Ferizaj,  kundër të paditurës K. K. - Q. M. 

F. (QKMF), për çështjen kontestuese, anulimi i konkursit 01 Nr.03-510/02-546/23, i datës 

16.10.2023, Njoftimin e komisionit përzgjedhës 01 Nr.03-510/02-546/23, i datës 31.03.2023 

dhe vendimi  01 Nr.104/02-7978-23, i datës 18.04.2023, në seancën kryesore të mbajtur me 

datën 17.01.2024, në praninë e paditëses, të autorizuarve të palëve ndërgjyqëse, ndërsa me 

datën 13.02.2024, bëri përpilimin me shkrim të këtij aktgjykimi: 

 

A  K  T  G J  Y  K  I  M 

 

 

I REFUZOHET kërkesëpadia e paditëses A. M. , nga fshati ... K. K. , e ushtruar me 

datën 02.05.2023, me të cilën ka kërkuar Anulimin e konkursit 01 Nr.03-510/02-546/23, i datës 

16.10.2023, Njoftimin e komisionit përzgjedhës 01 Nr.03-510/02-546/23, i datës 31.03.2023 

dhe vendimi  01 Nr.104/02-7978-2023, i datës 31.03.2023, në tersi  SI E PA BAZUAR.  

 

II Secila pale i përballon shpenzimet e krijuara 

   

A  r  s  y  e  t  i  m 

 

 Paditësja përmes të autorizuarit, si në padi ashtu, në seancën përgatitore dhe seancat 

kryesore,  i ka propozuar gjykatës që kërkesëpadinë e paditëses ta miratoj në tërësi si të bazuar.  

Ka kërkuar nga Gjykata qe të Anulohet  konkursit 01 Nr.03-510/02-546/23, i datës 16.10.2023, 

Njoftimin e komisionit përzgjedhës 01 Nr.03-510/02-546/23, i datës 31.03.2023 dhe vendimi  

01 Nr.104/02-7978-2023, i datës 31.03.2023 

 I autorizuari ka theksuar se e paditura K. K. , ka bërë shkelje ligjore me rastin e 

nxjerrjes së konkursit 01 Nr.03-510/02-546/23, i datës 16.10.2023, sepse nuk e ka respektuar 

Udhëzimin Administrativ (MPMS), nr 07/2017, duke mos përfillur asnjë dispozitë ligjore, e ky 

fakt vërtetohet nga deklaratat e dëshmitarëve, të cilit u dëgjuan gjatë këtij procesi gjyqësor , të 

dhëna në seancat e datave 25.09.2023 dhe 24.10.2023  

 

I autorizuari tutje i ka propozuar gjykatës, qe deklaratës së dëshmitarit M. B.u, si 

kryetar i komisionit, të mos ja fal besimin, sepse nuk e ka respektuar Udhëzimin Administrativ 

nr.07/2017, e ky fakt vërtetohet nga deklarata e tij , i cili ka theksuar se nuk i kujtohet në bazë 

të cilit Udhëzim është përpiluar testi me shkrim.  

 

Po ashtu i ka propozuar gjykatës, qe me rastin e vendosjes, të mos ja falë besimin edhe 

deklaratës së dëshmitares Sh. Sh., anëtare e komisionit, e cila ka theksuar se pyetjet i kanë 

përpiluar duke u bazuar në përvojën e gjatë në fushën e mjekësisë, e jo duke u bazuar në 

Udhëzimin Administrativ.   

 

I autorizuari, po ashtu ka theksuar, se gjykatës ja kanë dorëzuar përgjigjet e sakta  në 

pyetjet e kontestuara, të cilat përgjigje janë sipas Udhëzimit Administrativ, e ky fakt vërtetohet 

nga librat e profesorëve nga lëmia e shëndetësisë ”Shëndeti Publik” , e këto përgjigje paditësja 

i ka dhën saktë, në testin me shkrim dhe intervistën me gojë.      

 

Tutje ka theksuar se vendimi 01Nr.104/02-7978/23, i datës 18.08.2023, i lëshuar nga e 

paditura, është vendim i pa bazuar në kuptim të neneve 1, 2, paragrafi 2 nenit 10 dhe nenit 11 

paragrafi 5, 6 dhe 7 të Udhëzimit Administrativ (MPMS), Nr.07/2017, mbi rregullimin e 

konkursit publik . Prandaj nga këto fakte të konstatuar, i ka propozuar gjykatës qe kërkesë 

padinë e paditëses  ta aprovoi në tersi si të bazuar.  

 

 Shpenzimet i ka kërkuar. 

 

E paditura përmes të autorizuarit, si në përgjigje në padi, seancën përgatitore dhe në 

seancat kryesore, e ka kontestuar kërkesëpadinë e paditëses dhe i ka propozuar gjykatës që të 

njëjtën ta refuzoj në tërësi si të pa bazuar.  

 I autorizuari, tutje ka sqaruar se padia e paditëses, nuk ka bazë ligjore , sepse testi ka 

qen profesional, i njëjte për të gjithë , i hartuar qartë dhe i kuptueshëm si dhe është ruajtur 

anonimiteti i plotë i kandidatëve, ashtu siç precizohet në paragrafin 5 të nenit 68 të Ligjit për 

Zyrtarët publik nr. 06/L-114. Pastaj e ter procedura, është zhvilluar në harmoni të plot ligjore  

dhe paditësja në testin me shkrim dhe me gojë, ka arritur të grumbulloi vetëm 119.5 pik, apo 

59.75%, dhe është renditur e 15, me radhë në bazë të pikëve dhe nuk ka arritur të hyjë në mes 

të 9 kandidatëve fitues.  

 

I autorizuari ka theksuar se konkursi i datës 16 janar 2023, ka qen publik , i shpallur në 

dy gjuhë zyrtare , ashtu siç është përcaktuar me nenet 67 dhe 68 të Ligjit nr. 06/L-114, për 

zyrtarët publik , si dhe nenit 8 të Ligjit të punës , i cili fakt vërtetohet nga provat në shkresat e 

lëndës. Pastaj ka theksuar, se e vetmja arsye pse paditësja nuk është pranuar, është mos arritja e 

pikëve të mjaftueshëm dhe padia e paditëses është pa bazë ligjore, prandaj e njëjta duhet të 

refuzohet.  

 

 Shpenzimet nuk i ka kërkuar. 

 

Për të vërtetuar në mënyrë të drejtë dhe të plotë gjendjen faktike në këtë çështje 

kontestimore, gjykata bëri administrimin e këtyre provave:  u lexuan  ankesa  e  datës 

24.03.2023, përgjigja në ankesa  e datës 28.03.2023, Njoftimi  i datës 31.03.2023, Ankesa e 

datës 03.04.2023, Përgjigjet e sakta për pyetjet kontestuese, Vendimi i datës 18.04.2023, 

Përgjigja në padi, Testi me shkrim në 8 faqe, Përmbledhja e vlerësimit individual, Renditja e 

kandidatëve, Përgjigja e pyetjeve në 11 fleta, Deklaratat e dëshmitarëve, konkursi i datës 

16.01.2023 dhe çelësi i datës 20.03.2023,  pa vërejtje.  

 

Gjykata pas vlerësimit me kujdes dhe me ndërgjegjje të secilës provë veq e veq dhe të 

gjithave bashkërisht e në pajtim me dispozitat e nenit 8 të LPK-së, dhe bindjes së lirë të kësaj 

gjykate, kjo gjykatë lidhur me këtë çështje kontestimore juridiko-civile vërtetoi këtë gjendje 

faktike:  

Komuna  e Kaçanikut -tani e paditura, e ka publikuar konkursin për plotësimin e vendit 

të punës infermier/e, të përgjithshme. Në këtë konkurs ka aplikuar edhe paditësja. Paditësja në 

testin me shkrim dhe intervistën me gojë, është renditur në pozitën e 15 (ka arritur 119.5 pik 

ose 59.75%). E paditura gjatë tërë procedurës qe nga publikimi i konkursit e deri në përfundim 

të procesit ka vepruar konform dispozitave ligjore.   

           a) Se e paditura, e ka publikuar konkursin, për këtë pozitë, këtë fakt gjykata e ka 

vërtetuar nga konkursi për plotësimin e vendeve të lira të punës në shërbimin publik me 

numër 01 Nr.03-510/02/546/23, i datës 16.01.2023, ku në pikën 1, është shënuar Titulli i 

vendit të punës Infermier/e. 

   

 b) Se në këtë konkurs,  ka konkuruar edhe paditësja, këtë fakt gjykata e ka vërtetuar, 

nga thëniet në padi, nga provat të cilat gjinden në shkresat e lëndës, por ky fakt nuk ishte 

kontestues në mes të palëve ndërgjyqëse.  

 

c). Se paditësja në testin me shkrim dhe intervistën me gojë, është renditur në vendin e 

15, këtë fakt, gjykata e ka vërtetuar, nga njoftimi 01 Nr.03-510/02-546/23, i datës 31,03,2023, 

nga i cili njoftim, vërtetohet se paditësja, është renditur në vendin e 15 dhe ka fituar 119,5 pikë 

ose (59,75%) 

 

ç) E paditura, gjatë tërë procedurës, qe nga publikimi i konkursit , e deri në përfundim 

të procedurës, nuk ka bërë shkelje të dispozitave ligjore, por ka vepruar konform dispozitave 

ligjore , Ligjit të punës dhe udhëzimit Administrativ, i cili e rregullon këtë çështje.  

 

Gjykata, pas analizimit të thënieve në padi, provave të cilat gjinden në shkresat e 

lëndës, theksimeve në përgjigje në padi, deklaratave të dëshmitarëve, theksimeve të palëve 

ndërgjyqëse,  theksimeve të bëra gjatë këtij procesi gjyqësorë,  ka ardhur në përfundim se padia 

e paditëses është e pa bazuar në ligj dhe Udhëzimin Administrativ.  

 

Gjykata e ka refuzuar kërkesëpadinë e paditëses, sepse e paditura ka vepruar konform 

nenit 8 të Ligjit të Punës dhe  Udhëzimin Administrativ 07/2021, mbi rregullimin e 

procedurave të konkursit në sektorin publik. 

 

Me nenin 8 par 1, të Ligjit të Punës, është paraparë se për plotësimin e vendet e punës 

në sektorin publik, punëdhënësi është i obliguar që të shpall konkurs publik sa herë që pranon 

një punëmarrës dhe themelon një marrëdhënie të punës. Pastaj konkursi duhet të jetë i 

barabartë për të gjithë kandidatët e synuar, pa asnjë lloj diskriminimi, ashtu siç parashihet me 

këtë ligj dhe aktet tjera në fuqi. 

 

Pastaj me nenin 4 të Udhëzimit Administrativ 07/2017, për shpalljen e vendeve të lira 

të punës, në paragrafin 2 , është paraparë se konkursi publik duhet të jetë në përputhje, me 

kushtet dhe kriteret e parapara me aktet juridike dhe aktet e brendshme në fuqi. Konkursi ka 

qen i hapur për 15 ditë, s ka pasur elemente diskriminues, është publikuar në gjuhët zyrtare në 

Republikën e Kosovës, sipas legjislacionit në fuqi  është shpallë në media dhe tabelën e 

shpalljeve të paditurës. Pastaj konkursi i ka pasur të gjitha elementet e parapara me nenin 5 dhe 

e paditura ka vepruar konform neneve 8,9,10, 11, 12 dhe 13 të Udhëzimit Administrativ 

07/2017.  

 

Pastaj gjykata ka gjetur, se njoftimi i datës 31.03.2023, me Nr.510/02-546/23, është 

bërë konform nenit 10 par 5, është mbajtur  testi me shkrim, testi ka qen i njëjte për të gjithë 

aplikuesit, me rezultatet e testit me shkrim, janë njoftuar të gjithë pjesëmarrësit, po ashtu është 

mbajtur testi me gojë-intervista,  konform nenit 11. Gjykata ka gjetur, se edhe Vendimi i datës 

18.04.2023, nuk është i kundërligjshëm, sepse ky vendim është nxjerr konform nenit 13 nga 

paragrafi 4 deri tek 9 të Udhëzimit Administrativ të shënuar më lartë.   

 

Gjykata e refuzoi kërkesëpadinë e paditëses si të pa bazuar,  sepse pala paditëse me 

asnjë provë ,  nuk e ka vërtetuar se përgjigjet në pyetjet kontestues janë të gabuara, por vetë ka 

theksuar se përgjigjet,  në këto pyetje nuk janë të sakta, duke u bazuar në literaturat mjekësore, 

nuk ka prezantuara ndonjë provë- ekspertizë, qe do ta vërtetonte se përgjigjet në këto pyetje 

janë të gabuara.   

 

Gjykata e refuzoi kërkesëpadinë e paditëses, sepse qelsi i pyetjeve dhe  përgjigjeve, 

është hartuar nga komisioni i caktuar konform Udhëzimit administrativ 07/2017. Me neni  329, 

paragrafi 1 të Ligjit për Procedurën Kontestimore (LPK),  është përcaktuar se “Shkresa, të cilën 

e ka hartuar në formën e caktuar, organi shtetëror brenda kufijve të kompetencës së vet, si dhe 

shkresa të cilën, në formë të tillë, e ka hartuar ndërmarrja apo organizata tjetër, në ushtrimin e 

autorizimeve publike, që i janë besuar me ligj (dokumenti publik), provon saktësinë e asaj që 

konfirmohet apo caktohet në të”, gjykata i mori të besueshme provat e bashkëngjitura nga e 

paditura , si qelsi për pyetjet dhe përgjigjet, është dokument i lëshuara nga  e paditura K. K.  

Njësia për Menaxhimin burimeve njerëzore. Prandaj gjykata duke i pasur për bazë këto fakte të 

konstatuara e refuzoi si të pa bazuar kërkesëpadinë e paditëses.  

 

Gjykata i analizoi theksimet e të autorizuarit të paditëses, i cili i propozoj gjykatës që, 

kërkesëpadinë e paditëses ta miratoj në tërësi si të bazuar dhe ti anuloj, konkursin 01 Nr.03-

510/02-546/23, i datës 16.10.2023, Njoftimin e komisionit përzgjedhës 01 Nr.03-510/02-

546/23, i datës 31.03.2023 dhe vendimi  01 Nr.104/02-7978-2023, i datës 31.03.2023.  

Gjykata këto theksime i refuzoi si të pa bazuara, sepse qe nga publikimi i konkursit 

publik,  e deri në përfundim të procedurës, e padatuara K. K. , nuk ka bërë shkelje të 

dispozitave ligjore dhe shkelje të udhëzimit administrativ, ky fakt është vërtetuar me provat e 

propozuara nga palët ndërgjyqëse.  

 

Gjykata e analizoi edhe pretendimin e palës paditëse, se gjatë procedurës së konkursit , 

është bërë shkelje e rëndë, duke mos e respektuar udhëzimin administrativ dhe dispozitat 

ligjore. Gjykata ka gjetur se ky pretendim nuk qëndron, sepse  e paditura konkursin e ka 

publikuar konform Udhëzimit Administrativ 07/2017 dhe konkursi i plotëson të gjitha kushtet 

e parapara me nenin 4 , Shpallja e vendeve të Lira të punës , nga pika 1 deri tek pika 5, pastaj 

plotësohen kushtet nga neni 5, par 1 nga pika 1.1 e deri tek pika 1.9, të UA.  

 

Gjykata e ka analizuar edhe pretendimin e palës paditëse,  se në qelsin e pyetjeve dhe 

përgjigjeve, disa përgjigje janë gabim edhe atë për pyetjet 7,13,14,19 dhe 23, por këto 

pretendime i refuzoi, sepse pala paditëse vetëm ka theksuar, se nuk janë të sakta, sipas 

literaturës së bashkangjitur, por këtë pretendim nuk e ka vërtetuar me ndonjë të besueshme.  

Gjykata qe të ja falë besimin këtij pretendimi se përgjigjet nuk janë të sakta në qelsin e 

pyetjeve dhe përgjigjeve, ky fakt duhet të konstatohet me ndonjë provë të besueshme dhe të 

bazuar në ligje ose me ndonjë nga lëmia përkatëse , e jo vetëm të pretendohet se nuk janë të 

sakta.  

 

`Gjykata po ashtu i analizoi edhe pretendimin e palës së paditur, e cila i ka propozuar 

gjykatës qe kërkesëpadinë e paditëses ta refuzoj në tersi si të pa bazuar, sepse e paditura ka 

vepruar konform dispozitave ligjore. Këtyre theksimeve gjykata u a fali besimin dhe vendosi si 

në dispozitiv të këtij aktgjykimi, sepse pala e paditur ka vepruar konform dispozitave ligjore të 

cilat e rregullojmë këtë çështje.     

 

Gjykata vendosi që secila palë ti përballon shpenzimet e krijuara , duke pasë për bazë 

suksesin në procedurë  452.2 të LPK-së. Ndërsa palën paditëse nuk e ka detyruar qe ta paguaj 

taksën gjyqësore sepse kemi të bëjmë me kontest të punës, e këto çështje janë të liruara nga 

pagesa e taksës gjyqësore.   

    GJYKATA THEMEORE FERIZAJ  

                             Dega në Kaçanik 

                                                  2023:099874 prej datës 17.01.2024 

 

                              Gjyqtari   

                      Riza  LIVOREKA    

      

UDHËZIME JURIDIKE:  

Kundër këtij aktgjykimi pala e pa kënaqur ka të drejtë të paraqesë ankesë në afat prej 7 ditësh, 

nga dita e pranimit  të këtij aktgjykimi, ankesa i paraqitet  Gjykatës së Apelit në Prishtinë 

përmes kësaj gjykate.  

 

 

 

 

 

 

 

 

 

 

 

 

 

 

 

 

 


